
ᑐᓴᒐᒃᓴᖅ 
ᓄᓇᕗᒻᒥ ᓂᕈᐊᕐᓂᕐᒧᑦ ᒪᓕᒐᖅ ᓴᖅᑭᑕᐅᔪᖅ ᒪᓕᒐᓕᐅᕐᕕᒻᒥ 

ᐸᓐᓂᖅᑑᖅ, ᓄᓇᕗᑦ (ᐊᒃᑑᕙ 29, 2002) - ᓄᑖᖑᔪᖅ ᓄᓇᕗᒻᒥ ᓂᕈᐊᕐᓂᕐᒧᑦ ᒪᓕᒐᖅ ᓴᖅᑭᑕᐅᖅᑲᐅᔪᖅ 
ᒪᓕᒐᓕᐅᕐᕕᒻᒥ ᐅᓪᓗᒥ. 

ᓄᓇᕗᒻᒥ ᓂᕈᐊᕐᓂᕐᒧᑦ ᒪᓕᒐᖅ ᑭᖑᕝᕖᔪᖅ ᒪᓕᒐᐅᓚᐅᖅᑐᒥ ᐱᔭᐅᓚᐅᖅᑐᒧᑦ ᓄᓇᕗᒻᒧᑦ ᓄᓇᑦᓯᐊᕐᒥᑦ ᐊᕕᒻᒪᑎᒃ 
1999-ᒥ. ᒪᓕᒐᐅᔪᖅ ᒪᓕᒃᑎᑦᑎᔪᖅ ᖃᓄᖅ ᐊᐅᓚᑕᐅᔭᕆᐊᖃᕐᒪᖓᖅ ᓂᕈᐊᖅᑐᓕᕆᓂᐅᔪᖅ ᒪᓕᒐᓕᐅᖅᑎᑯᓐᓄᑦ. 

"ᑕᒪᓐᓇ ᐱᒋᐊᖅᑕᐅᕙᓪᓕᐊᔪᖅ ᒪᓕᑦᑐᖅ ᐊᖏᕐᓯᒪᓂᕆᔭᑦᑎᓐᓂᒃ ᐱᕙᓪᓕᐊᔭᐅᓂᖓᓄᑦ ᒪᓕᒐᐅᔪᖅ ᒪᓕᑦᑐᖅ 
ᐱᔪᒪᔭᐅᔪᓂᒃ ᓄᓇᕗᒻᒥᐅᑕᐅᔪᓂᒃ," ᐅᖃᖅᑐᖅ ᐅᖃᖅᑎ ᑭᐊᕙᓐ ᐆᐳᕋᐃᔭᓐ. "ᒪᓕᒐᖅ ᓴᖅᑮᔪᖅ ᓴᓐᖏᔪᒥᒃ 
ᒪᑐᐃᖓᑦᑎᐊᖅᑐᒥᒃ ᐋᖅᑭᒃᓯᒪᓂᐅᔪᓂᒃ ᑕᒪᒃᑯᐊᓗ ᓄᓇᕗᒻᒥᐅᑕᐅᔪᑦ ᐃᓱᒪᕐᓱᕈᓐᓇᐅᑎᒥᓂᒃ ᐊᑐᕈᓐᓇᖅᑐᑎᒃ 
ᓂᕈᐊᕐᓂᕐᒧᑦ." 

ᐃᓕᖅᑯᓯᐅᔪᖅ ᐋᖅᑭᒃᓱᐃᓂᕐᒧᑦ ᓄᑖᒥᒃ ᓄᓇᕗᒻᒥ ᓂᕈᐊᕐᓂᕐᒧᑦ ᒪᓕᒐᖅ ᐱᒋᐊᖅᑕᐅᓚᐅᕐᓯᒪᔪᖅ ᑭᖑᓂᖓᓂ 
ᒪᓕᒐᓕᐅᖅᑎᒃᑯᑦ ᑲᑎᒪᔨᕋᓛᕆᔭᖏᑦ ᐊᔭᐅᖅᑎᒃᑯᑦ ᓄᓇᓕᓐᓄᑦ ᐳᓚᕋᖃᑦᑕᓚᐅᖅᑎᓪᓗᒋᑦ 2000-ᒥ, 
ᓴᖅᑭᑕᐅᕋᑖᖅᑐᒥᓂᐅᑎᓪᓗᒍ ᓂᕈᐊᖅᑐᓕᕆᔨᒻᒪᕆᐅᔪᑉ ᐅᓂᒃᑳᖓ ᖃᓄᖅ ᐃᓕᖅᑯᓯᖃᖃᑦᑕᕐᓂᐊᕐᒪᖔᑕ ᓄᓇᕗᒻᒥ 
ᓂᕈᐊᖅᑐᖃᖅᑎᓪᓗᒍ.  

"ᒪᓕᒐᐅᔪᖅ ᐱᔭᕆᐊᑭᓈᖅᑎᑦᑎᓂᕐᓴᐅᒻᒪᑦ ᓂᕈᐊᖅᑎᐅᔪᓄᑦ ᓄᓇᑦᑎᓐᓂ ᐊᔪᓐᖏᒍᓐᓇᕐᓗᑎᒃ ᐱᔪᓐᓇᐅᑎᒥᓂᒃ," 
ᐅᖃᓚᐅᖅᑐᖅ ᑕᐃᕕᑎ ᐃᒃᑲᕐᕆᐊᓗᒃ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓚᖑᔪᓄᑦ ᐊᔭᐅᖅᑎᓄᑦ. "ᐆᒃᑐᑎᒋᓗᒍ, 
ᒪᓕᒐᐅᔪᖅ ᐊᔪᓐᖏᑦᑎᑦᑎᔪᖅ ᓇᒧᑐᐃᓐᓇᖅ ᓄᒍᓐᓇᖅᑐᓂ ᓂᕈᐊᕐᕕᐅᔪᓂᒃ ᑕᒪᒃᑯᓄᖓ ᐊᖏᕐᕋᕆᔭᐅᔪᓄᑦ 
ᑭᒃᑯᑐᐃᓐᓇᕐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ, ᓲᕐᓗ ᐃᓐᓇᑐᖃᐅᔪᓄᑦ." 

ᑕᒪᓐᓇ ᑲᒪᒋᔭᐅᓂᖓ ᐊᐅᓚᑕᐅᓂᖓ ᒪᓕᒐᐅᔪᑉ ᑲᒪᒋᓪᓗᐊᑕᖅᑕᖓ ᓂᕈᐊᖅᑐᓕᕆᓂᕐᒧᑦ ᐊᖓᔪᖅᑳᖑᔪᓄᑦ 
ᓄᓇᕗᒻᒥ, ᐃᒻᒥᓂᖅ ᐃᖅᑲᓇᐃᔭᖃᖅᑐᖅ ᐅᓂᒃᑳᖃᑦᑕᕆᐊᖃᖅᑐᓂ ᒪᓕᒐᓕᐅᖅᑎᓕᒫᓄᑦ. 

ᒪᓕᒐᓕᐅᖅᑎᓕᒫᓄᑦ. 

ᑐᑭᓯᒋᐊᒃᑲᓐᓂᕈᓐᓇᖅᑐᓯ: 
ᓵᓐᑎ ᑯᓱᒐᖅ Sandy Kusugak 
ᓂᕈᐊᖅᑐᓕᕆᔨᒻᒪᕆᒃ ᓄᓇᕗᒻᒥ (867) (867)  

 
 


